
NexG Kembali Guna Nama Datasonic 

KUALA LUMPUR: NexG Bhd, syarikat induk kepada pembekal pasport dan MyKad 

Malaysia, akan kembali menggunakan nama asalnya, Datasonic Group Bhd. 

Dalam makluman kepada Bursa Malaysia, syarikat itu berkata, pemegang saham 

meluluskan pertukaran nama berkenaan pada mesyuarat agung tahunan (AGM) yang 

berlangsung pada 30 September lalu. 

Mulai 7 Oktober, sekuriti syarikat itu akan didagangkan dan disebut harga di bawah nama 

baharu berkenaan, namun kekal menggunakan kod saham yang sama. 

Perubahan nama itu menyaksikan syarikat berkenaan kembali kepada nama Datasonic 

Group Bhd selepas sebelum ini dikenali sebagai NexG Bhd. 

Sebelum ini, kerajaan dilaporkan mempertimbangkan cadangan mengambil alih anak 

syarikat NexG, Datasonic Technologies Sdn Bhd, pada nilai indikatif awal RM7.5 bilion. 

Bagaimanapun, kerajaan kemudiannya memutuskan untuk tidak meneruskan cadangan 

pengambilalihan syarikat yang disenaraikan di Bursa Malaysia itu. 

Sejak 2012, Datasonic Technologies menjadi penyedia MyKad serta vendor pasport 

Malaysia yang mematuhi piawaian Pertubuhan Penerbangan Awam Antarabangsa 

(ICAO). 


